
Nunavut Maligaliurvia  
Legislative Assembly of Nunavut 
Assemblée législative du Nunavut 

ᓴᖅᑭᑕᑦ  
 

ᐅᖃᐅᓯᓕᕆᓂᕐᒧᑦ ᑲᒥᓴᓇ ᓄᓇᕗᒥ ᓵᖓᓄᐊᕐᓂᐊᖅᑐᖅ ᑲᑎᒪᔨᕋᓛᑦ 
 
ᐃᖃᓗᐃᑦ, ᓄᓇᕗᑦ (ᒫᔾᔨ 16, 2006) -  ᐅᖃᐅᓯᓕᕆᓂᕐᒧᑦ ᑲᒥᓴᓇ ᓄᓇᕗᒧᑦ, ᒥᔅᑕ ᔮᓂ ᑯᓱᒐᖅ, 
ᓵᖓᓄᐊᕐᓂᐊᖅᑐᖅ ᒪᓕᒐᓕᐅᖅᑎᑦ ᑲᑎᒪᔨᖏᑕ ᑲᑎᒪᔨᕋᓛᖁᑎᖏᓐᓄᑦ ᐊᔭᐅᖅᑎᒃᑯᓐᓄᑦ ᐄᑉᐳ 6, 2006-ᒥ, 
ᕿᒥᕐᕈᓇᒃᑕᐅᓗᑎᒃ ᒫᓐᓇᕐᓂᓴᐅᓂᖅᐹᖑᔪᑦ ᐊᕐᕌᒍᑕᒫᕐᓯᐅᑎᖏᑦ ᐅᓂᒃᑳᓕᐊᖏᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ. 
  
ᔮᓂ ᑯᓱᒐᖅ ᑎᒃᑯᐊᖅᑕᐅᓚᐅᕐᓯᒪᔪᖅ ᓄᓇᕗᒥ ᑐᒡᓕᕆᓕᖅᑕᖓᓂ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᓂᐊᖅᑎᓪᓗᒍ 
ᕖᕝᕗᐊᕆ 25, 2005-ᖑᑎᓪᓗᒍ.  ᐅᓂᒃᑳᓕᐅᖃᑦᑕᕆᐊᖃᕐᒪᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᑲᒪᒋᔭᖃᖅᑎᓪᓗᒍ 
ᐱᓕᕆᐊᒃᓴᖏᓐᓂᒃ ᐃᓗᐊᒍᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᓕᕆᓂᕐᒧᑦ ᐱᖁᔭᕐᔪᐊᑦ.  ᒥᔅᑕ ᑯᓱᒐᐅᑉ ᑖᓐᓇ 
ᓯᕗᓪᓕᖅᐹᕆᓪᓗᓂᐅᒃ ᐊᕐᕌᒍᑕᒫᕐᓯᐅᒻᒧᑦ ᐅᓂᒃᑳᓕᐊᖓ ᓴᖅᑭᑕᐅᓚᐅᖅᑐᖅ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᒪᔾᔨ 1, 
2006-ᖑᑎᓪᓗᒍ. 
 
ᓯᑎᕕ ᒪᑉᓴᓛᖅ, ᒪᓕᒐᓕᐅᖅᑎᐅᔪᖅ ᐊᑯᓪᓕᕐᒧᑦ ᐊᒻᒪ ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᐃᒪᓐᓇ ᐅᖃᓚᐅᖅᑐᖅ, 
"ᐅᖃᐅᓯᖅ ᐱᒻᒪᕆᐅᖕᒪᑦ ᐃᓘᓐᓇᖏᓐᓄᑦ ᓄᓇᕗᒥᐅᑕᐅᔪᓄᑦ.  ᓂᕆᐅᑦᑎᐊᖅᐳᒍᑦ ᑲᑎᒪᖃᑎᖃᕆᐊᒃᓴᖅ 
ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ ᑲᑎᒪᔾᔪᑎᒋᓂᐊᕐᓗᑎᒍ ᐃᖅᑲᓇᐃᔭᕐᓯᒪᓂᕆᔭᖓ ᐊᕐᕌᒍᒥ ᐊᓂᒍᖅᑐᒥ ᑕᐃᒪᓐᖓᑦ 
ᑎᒃᑯᐊᖅᑕᐅᓚᐅᕐᓯᒪᖕᒪᑦ." 
 
ᒥᔅᑕ ᑯᓱᒐᐅᑉ ᓵᖓᓄᐊᕐᓂᖓ ᑲᑎᒪᔨᕋᓛᑦ ᐱᒋᐊᕐᓂᐊᖅᑐᖅ 1:00-ᒥ ᐅᓐᓄᓴᒃᑯᑦ ᑐᒃᑐ ᑲᑎᒪᕕᐊᓂ ᒪᓕᒐᓕᐅᕐᕕᐅᑉ 
ᐃᒡᓗᕐᔪᐊᖓᓂ.  ᑖᓐᓇ ᑲᑎᒪᖃᑎᖃᕐᓂᕆᔭᐅᔪᖅ ᑭᓇᒃᑯᑐᐃᓐᓇᕐᓄᑦ ᒪᑐᐃᖓᓂᐊᖅᑐᖅ ᐊᒻᒪ 
ᓴᖅᑭᔮᖅᑎᑕᐅᓂᐊᖅᑐᖅ ᐃᖃᓗᐃᑦ ᑕᓚᕖᓴᖓᒍᑦ ᓵᓄ 33-ᑯᑦ ᐊᒻᒪ ᑐᓴᖅᓴᐅᑎᑕᐅᓗᓂ 94.9 FM ᓇᓚᐅᑎᖓᒍᑦ 
ᐊᒻᒪ 93.7 FM ᓇᓚᐅᑎᖓᒍᑦ.  ᐊᔾᔨᖏᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐅᓂᒃᑳᓕᐊᖏᑦ ᐱᔭᐅᔪᓐᓇᖅᐳᑦ 
ᒪᓕᒐᓕᐅᕐᕕᖕᒥᑦ ᐊᒻᒪ ᑎᑎᕋᕐᕕᖓᓐᓂᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ. 

ᑐᓴᕆᐊᒃᑲᓐᓂᕈᒪᒍᕕᑦ ᑐᓴᖅᑎᓪᓗᒍ: 
ᑑᓂ ᕉᔅ 
ᑕᖅᑲᒃᑯᓄᖓ ᑐᓴᒐᒃᓴᓕᕆᔨ 
ᐅᖄᓚᐅᑖ: (867) 975-5106 
ᓱᒃᑲᔪᒃᑯᑦ: (867) 975-5190 
ᖃᕆᑕᐅᔭᒃᑯᑦ: trose@assembly.nu.ca 
 

 


